
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অবনীভূষণের সাধনা ও भिक्षि vòS
বহুকাল ধরে করেছেন তীর্থভ্ৰমণ অর্থাৎ দেশপর্যটন। যখন যে কাজ করেছেন, তাতেই তিনি সুখ্যাতি লাভ করেছেন ; কিন্তু কোন কাজেই বেশিদিন লিপ্ত থাকতে পারেননি। বছরে একবার পেশা পরিবর্তন না। করলে তাঁর আর মনের শান্তি থাকত না। আসল কথা এই যে, লোকটা ছিলেন জন্ম-ভবঘুরে ও লক্ষীছাড়া। তবে তিনি যে অসাধারণ বুদ্ধিমান, সে বিষয়ে আর সন্দেহ নেই। তার মুখেচােখে যেন বুদ্ধির বিদ্যুৎ খেলত। তার উপর তার ছিল নানাবিদ্যায় সহজ অধিকার। ইংরেজী তিনি ভালই জানতেন, আর সংস্কৃতে তিনি ছিলেন সুপণ্ডিত। তার উপর তিনি ছিলেন অতি সদালাপী। আর্ট বল, সঙ্গীত বল, DBBDB DS DBD BBDBD DDB BBD BDB BDBDBSS DD DD ধৰ্মই ছিল তার কথোপকথনের প্রধান বিষয়-অর্থাৎ সেই দুই বিষয়, আমাদের স্কুলকলেজে যা আমাদের ভুলিয়ে দিয়েছে। আর তিনি ছিলেন চমৎকার সেতারী। সেতার না কি তিনি অপরকে শোনাবার জন্য নয়, নিজে শোনবার জন্যই বাজাতেন। তিনি সেতার শিক্ষা করেছিলেন জনৈক সন্ন্যাসীর কাছে, আর তঁর গুরু না কি সতর্ক করে দিয়েছিলেন যে, পরের মনোরঞ্জনাৰ্থ বাজালে কেউ আর সঙ্গীতসাধনা করতে পারে না ; কারণ তখন সে পেশাদার ওস্তাদ হয়ে পড়ে। অপরপক্ষে কর্মজীবনের প্রতি পারলালের ছিল অগাধ অবজ্ঞা । এরকম লোকের বশীভূত হলে কেউই আর কর্মজীবনে কৃত হতে পারে না। আর অবনীভূষণকে তিনি যে যাদু করেছিলেন, সে বিষয়ে সন্দেহ নেই। এসব দেখেশুনে আমার ভয় হল যে, অবনীভূষণের সামাজিক হিতসাধনের খেয়াল হয়ত বেশিদিন থাকবে না। কেননা আর পাচিজনের কাছে শুনলুম, প্যারীলাল অত্যন্ত অসামাজিক প্রকৃতির লোকএকেবারে বেপরোয়া। প্যারীলাল যে philosopher তা নিঃসন্দেহ, অবনীর friendও হতে পারেন, কিন্তু guide হিসাবে সর্বনেশে। কেননা তিনি ছিলেন।genius বিগড়ে গেলে যা হয়, তাই ।










[image: ]

[image: ]

'https://bn.wikisource.org/w/index.php?title=পাতা:গল্পসংগ্রহ_-_প্রমথ_চৌধুরী.pdf/৩১৭&oldid=853589' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০৪:২৩টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

